
VI. ANUNCIOS
A) ADMINISTRACION AUTONOMICA
AXENCIA GALEGA DE INFRAESTRUTURAS

RESOLUCION do 19 de febreiro de 2024 pola que se ordena a publicacién do
Acordo do Consello da Xunta de Galicia, do 15 de febreiro de 2024, polo que se
aproban o tramite de informacion publica e informe das administracions afectadas,
o estudo de impacto ambiental e, definitivamente, o proxecto de trazado da
reformulacién do treito PO-350-Goian da via de alta capacidade (VAC) Tui-A
Guarda, treito Il: PO-350 (3+790)-P0O-552 (12+000), de clave PO/17/161.01.2.

Antecedentes:

O 10 de febreiro de 2020 publicouse no Diario Oficial de Galicia nimero 27 o Anuncio
do 21 de xaneiro de 2020 polo que se someten ao tramite de informacién publica o proxec-
to de trazado e o estudo de impacto ambiental da reformulacion do treito PO-350 (3+790)-
PO-552 (12+000), clave PO/17/161.01.2 (termo municipal de Tomifio), asi como a relacién
individual de bens, dereitos e propietarios afectados polo proxecto referido.

O 22 de setembro de 2023 publicouse no Diario Oficial de Galicia num. 181 o Anuncio
do 12 de setembro de 2023, da Direccion Xeral de Calidade Ambiental, Sostibilidade e
Cambio Climatico, polo que se fai publica a declaracion de impacto ambiental do proxecto
de reformulacion do treito PO-350-Goian da VAC Tui-A Guarda, treito Il PO-350 (3+760)-
PO-552 (12+000), no concello de Tomifio (Pontevedra) (expediente 2021/0087).

En virtude do disposto no artigo 55.6 do Decreto 66/2016, do 26 de maio, polo que se
aproba o Regulamento xeral de estradas de Galicia,

RESOLVO:

Publicar o Acordo do Consello da Xunta de Galicia, do 15 de febreiro de 2024, polo
que se aproban o tramite de informacion publica e informe das administracions afectadas,
o estudo de impacto ambiental e definitivamente o proxecto de trazado da reformulacion
do treito PO-350-Goian da via de alta capacidade (VAC) Tui-A Guarda. Treito Il: PO-350
(3+790)-P0O-552 (12+000), de clave PO/17/161.01.2, que se recolle como anexo a esta
resolucion.

Contra o dito acordo do Consello da Xunta de Galicia, que pon fin & via administrativa,
poderase formular recurso contencioso-administrativo ante o Tribunal Superior de Xustiza
de Galicia, no prazo de dous (2) meses contado desde o dia seguinte ao da publicacion
desta resolucion no Diario Oficial de Galicia, de conformidade co establecido nos artigos 8,
14 e 46.1 da Lei 29/1998, do 13 de xullo, reguladora da xurisdicion contencioso-adminis-
trativa, sen prexuizo de que con caracter previo e potestativo se poida formular un recurso
de reposicién no prazo dun (1) mes contado desde o dia seguinte ao da publicacién desta
resolucion no Diario Oficial de Galicia, de acordo co disposto nos artigos 123 e 124 da
Lei 39/2015, do 1 de outubro, do procedemento administrativo comun das administracions
publicas.

No caso de ser un suxeito obrigado a relacionarse electronicamente coa Administracion,
para a interposicion do recurso de reposicion debera empregar o modelo IF321B de re-
curso en materia de infraestruturas, dispofiible na sede electronica da Xunta de Galicia no
enderezo https://sede.xunta.gal/, ante a conselleira de Infraestruturas e Mobilidade.

Santiago de Compostela, 19 de febreiro de 2024

Francisco Menéndez Iglesias
Director da Axencia Galega de Infraestruturas

ANEXO

Acordo do Consello da Xunta de Galicia, do 15 de febreiro de 2024, polo que
se aproban o tramite de informacion publica e informe das administraciéons
afectadas, o estudo de impacto ambiental e, definitivamente, o proxecto de

trazado de reformulacion do treito PO-350-Goian da via de alta
capacidade (VAC) Tui-A Guarda. Treito Il: PO-350 (3+790)-P0O-552 (12+000),
de clave PO/17/161.01.2

«1°. Aprobar o expediente correspondente aos tramites de informacion publica e informe
das administracions afectadas do estudo de impacto ambiental e do proxecto de trazado da
reformulacion do treito PO-350-Goian da via de alta capacidade (VAC) Tui-A Guarda. Treito I
PO-350 (3+790)-PO-552 (12+000), de clave PO/17/161.01.2, coas seguintes modificacions
respecto ao trazado sometido a informacioén publica:

» Modificaranse o plano parcelario e a relacion de bens para reflectir que as obras pre-
vistas non chegan a afectar a parcela de referencia catastral 3605A4300333.

« Para garantir o acceso & parcela de referencia catastral 36054A000325 (poligono 40,
parcela 325) incluiranse no proxecto dous camiinos de servizo de titularidade publica:

— Camino de servizo na marxe dereita. Eixe 79, pp.qq. 4+880 5+240.
— Camino de servizo na marxe esquerda. Eixe 85, pp.qq. 4+820 5+300.

» Axustarase o treito final da conexién do camifio de servizo coa rede local de titularida-
de municipal co obxecto de minimizar a afeccién a parcela num. 669, proxima ao enlace
do Seixo.

* Durante a fase construtiva adoitaranse todas as medidas necesarias para protexer a
integridade do edificio cofiecido como Aurora del Porvenir.

» Axustes no diametro da glorieta norte do enlace da Ponte-Carregal, que se aumenta
lixeiramente para acoller unha estrada local paralela ao trazado.

* Axuste no eixo 75, que se transforma nunha estrada de caracter local vencellada ao
enlace da Ponte-Carregal, que conecta cun novo paso superior no p.q. 7+435.

* Glorieta € novo paso superior no p.q. 7+435 (retdbmase o existente no proxecto apro-
bado en 2011).

» Execucion de muros de contencion no tronco entre os pp.qq. 7+850 e o estribo de
viaduto do Rego Hospital.

» Enlace do Seixo: proldngase cara ao sur ata chegar a estrada municipal existente,
vertebrando a zona de dotacions deportivas e docentes do concello. Deséfase unha nova
glorieta na estrada municipal.

* Deseno dun novo paso superior no p.q. 10+035. Axustanse as lonxitudes dos camifios
de servizo nesta zona.

* Supresion do semienlace na PO-344, co conseguinte axuste da posicion do paso su-
perior previsto, que pasa a estar situado no p.q. 10+900. Este cambio implica tamén leves
axustes nos camifios de servizo previstos nesta zona do trazado.

* Novo paso inferior peonil no p.q. 11+700.

» Cumpriranse no proxecto construtivo as prescricions recollidas na declaracion de im-
pacto ambiental de setembro de 2023.

2°. Aprobar definitivamente o estudo de impacto ambiental e o proxecto de trazado da
reformulacion do treito PO-350-Goian da via de alta capacidade (VAC) Tui-A Guarda. Treito
[I: PO-350 (3+790)-PO-552 (12+000), de clave PO/17/161.01.2.

3°. Deixar sen efecto a Resolucion do 22 de decembro de 2010, da directora xeral de
Infraestruturas, que aprobaba o expediente de informacion publica e, definitivamente, o
estudo comparativo das alternativas da via de alta capacidade Tui-A Guarda, treito Il: en-
lace PO-350-enlace de Goian, de clave PO/10/003.00, que mantifia como alternativa se-
leccionada para o seu desenvolvemento en fases posteriores do proxecto, a denominada
alternativa sur (DOG num. 10, do 17 de xaneiro de 2011).

Consonte establece o artigo 23.1 da Lei 8/2013, do 28 de xuho, de estradas de Galicia,
o Concello de Tomifio, no cal se asentan as infraestruturas obxecto do proxecto, debera
adaptar o seu planeamento urbanistico ao contido no proxecto, en que se establecen as
determinacions do planeamento urbanistico que deben ser modificadas como consecuen-
cia da sua aprobacion, no prazo dun ano e, en todo caso, na sua primeira modificacion ou
revision.

A aprobacion definitiva do proxecto de trazado implica a declaracion de utilidade publica,
a necesidade de ocupacion dos bens e de adquisicién dos dereitos necesarios para a exe-
cucién das obras, dos depdsitos dos materiais sobrantes, dos préstamos necesarios para
executalas e para a reposicién de servizos afectados, previstos no proxecto, asi como para
a implantacién do proxecto e as modificaciéns deste que, de ser o caso, se poidan apro-
bar posteriormente, e a urxencia da ocupacion, todo iso para os efectos de expropiacion,
ocupacién temporal ou imposicion ou modificacion de servidumes, segundo o disposto no
artigo 22.5 da Lei 8/2013, do 28 de xuno».

